
Tsoom Fwv Meskas Lub Tsev Haujlwm 
Saib Xyuas Kev Ua Qoob Loo

Kawm ntxiv rau ntawm: 
farmers.gov 

Tshawb nrhiav Lub Chaw USDA hauv koj lub zos 
rau ntawm: 

farmers.gov/service-locator 

Hu rau lub chaw is saws las pov thaiv qoob loo rau 
ntawm: 

rma.usda.gov/agent 

USDA yog ib lub chaw haujlwm, tswv num, thiab lub chaw muab nyiaj 
rau qiv txais uas muaj vaj huam sib luag. 

TXHAWB RAU COV 
NEEG UA QOOB LOO 

Tus Nab Npawb Pab Dawb 
2244 Lub Xya Hli 2019. 

KEV TSIM UA THIAB KEV POV THAIV QOOB LOO 
LUB TSEV HAUJLWM SAIB XYUAS KEV UA QOOB LOO | KEV POV THAIV HAV ZOOV HAV TSUAG | LUB 

TSEV HAUJLWM TSWJ XYUAS FEEM YUAV TSHWM SIM TSIS ZOO



 PHAU NTAWV QHIA RAU COV NEEG  UA QOOB LOO 2018 USDA 
 COV KEV PAB TXHAWB TXOG TXOJ CAI KEV UA QOOB LOO 
Phau ntawv qhia no hais txog cov kev pab rau cov neeg ua 
qoob loo, cov neeg tu tsiaj, thiab cov thawj coj saib xyuas hauv 
zoov hav tsuag raws li Txoj Cai Kev Ua Qoob Loo hauv xyoo 
2018. 

Yuav kawm kom paub ntau ntxiv, mus saib hauv Lub 
Tsev Haujlwm USDA los sis  farmers.gov. 

Lub Tsev Haujlwm Saib Xyuas Kev Ua Qoob Loo (Farm Service Agency, FSA) 

Lub Tsev Haujlwm Pov Thaiv Hav Zoov Hav Tsuag (Natural Resources 

Conservation Service, NRCS)  Lub Tsev Haujlwm Tswj Xyuas Feem Yuav 

Tshwm Sim Tsis Zoo (Risk Management Agency, RMA) 

COV NYIAJ PAB — Muaj nyiaj pab rau koj nqis tes ua. 
Kev Pab Rau Kev Cog Qoob Yug 
Tsiaj (Biomass Crop Assistance 
Program, BCAP) 

Muaj nyiaj pab rau cov neeg cog qoob loo yug tsiaj (cov qoob loo uas txhawb dag zog tau zoo) thiab phim rau kev coj 
mus tsim ua khoom noj zoo rau tej tsiaj. 

Cov Nyiaj Qiv Txhais Uas Mam Them 
Zuj Zus 

Tsoom fwv muaj nyiaj qiv txais uas raug nyiaj paj tsawg kom tus tswv qiv txais nyiaj muab nyiaj rau tus neeg qiv txais 
nyiaj es nws mam li them ib qho zuj zus rov qab pab rau thaum xub thawj, pab rau cov haiv neeg tsawg, cov qub tub rog, 
thiab cov poj niam uas yuav ib daim teb los sis ib lub vaj zaub tu tsiaj. 

Cov Nyiaj Qiv Txais Ua Qoob Loo los 
yog Tu Tsiaj 

Pab cov neeg ua qoob loo los yog tu tsiaj them lawv cov nqi siv nyiaj, suav txog tej tshuab thiab khoom siv ua 
haujlwm, noob qoob loo, khoom noj rau cov tsiaj, thiab ntau yam ntxiv.Tau txog (ntau txog $400,000) thiab tuaj 
yeem muaj nyiaj qiv txais (ntau txog $1.75 million). 

Cov Nyiaj Qiv Txais Ua Qoob Loo los 
yog Tu Tsiaj Uas Nws Yog Tus Tswv 

Pab cov neeg ua qoob loo los yog tu tsiaj kom lawv tau los ua cov tswv thiab tsim kho lawv txoj haujlwm tam 
sim no kom nthuav dav zuj zus ntxiv.Tau txog (ntau txog $600,000) thiab tuaj yeem muaj nyiaj qiv txais (ntau 
txog $1.75 million) kom tau los ua tus tswv. 

Cov Nyiaj Qiv Txais Ua Chaw Raug 
Qoob Loo 

Muaj nyiaj qiv txais uas raug nyiaj pab tsawg los tsim ua, yuav, los sis kho cov chaw thiab cov khoom siv saib xyuas, 
tswj xyuas, los sis thauj mus los. 

Cov Nyiaj Qiv Txais Pab Rau Feem 
Kiab Khw 

Muab nyiaj pab ncua sijhawm luv rau thaum lub caij muab qoob loo rau cov neeg ua qoob loo kom lawv muaj nyiaj 
siv khiav haujlwm tau raws li siab xav kom lawv tsis tau muag tej qoob loo rau thaum lub caij tus nqi qoob loo qhis. 

Cov nyiaj qiv txais tsawg 

Muab nyiaj qiv txais ua qoob loo rau tej kev siv nyiaj siv txiaj hauv ib lub xyoos puag ncig, yam khoom siv, tsiaj txhu, 
thiab kev tsim kho tej vaj tse uas ua tej yam me, rau thaum xub pib, cov neeg uas tseem ua laj ua kam, thiab cov qub tub 
rog uas cog qoob loo thiab ua ntau yam muag rau hauv kiab khw hauv lub zos.Cov Nyiaj Qiv Txais Ua Qoob Loo los yog 
Tu Tsiaj thiab Cov Nyiaj Qiv Txais Ua Qoob Loo los yog Tu Tsiaj Uas Nws Yog Tus Tswv yuav tau ntau txog 
$50,000 rau ib tug neeg. 

Kev Sib Pab Them Cov Nqi Ua 
Daim Ntawv Pov Thawj Tsis Tshuaj 
Khes Mis Tsim Ua Qoob Loo 

Muaj nyiaj pab ntau txog 75 feem pua ntawm cov nqi ua daim ntawv pov thawj rau cov neeg ua qoob loo, tab sis tsis tshaj 
$750 toj ib daim ntawv pov thawj. 

Cov Nyiaj Qiv Txais Rau Cov Hluas 
Muab nyiaj qiv txais ntau txog $5,000 rau cov hluas uas muaj hnub nyoog 10 txog 20 xyoo rau lawv khwv nyiaj, kev cog 
qoob loo kom muaj kev tsim kho thiab pab txhawb rau Yav Tom Ntev Rau Cov Neeg Mekas Ua Qoob Loo, cov chaw ua 
haujlwm pab txhawb cov hluas Haiv Neeg Tsawg, los sis pawg neeg ua cov qoob loo zoo sib xws li ntawd. 

TSWJ XYUAS — Kev pab txo tej yam yuav tshwm sim tsis zoo rau thaum koj ua haujlwm. 
Kev Pab Pov Thaiv Feem Yuav 
Tshwm Sim Tsis Zoo Rau Kev Ua 
Qoob Loo (Agriculture Risk 
Coverage, ARC) thiab Kev Pab Pov 
Thaiv Tus Nqi Poob (Price Loss 
Coverage, PLC) 

Pov thaiv cov nyiaj paj thaum tus nqi hauv kiab khwv txawv txav.Pab kom cov neeg ua qoob loo thiab cov neeg tu tsiaj 
tau nyiaj ruaj khov thaum tus nqi poob qis uas yuav ua rau lawv cov khoom poob nqi los sis tau nyiaj paj tsawg. 

Kev Tswj Xyuas Kev Pov Thaiv 
thiab  Kev Pov Thaiv Tej Tiaj Nyom 
(Conservation Stewardship 
Program Grassland 
Conservation Initiative) 

Muab nyiaj pab pov thaiv tej tiaj nyom uas tau tso npe cog lus siv ntev txog 5 lub xyoos.Tsuas pub cog qoob loo rau 
tej av raws li qhov pub cog xwb uas yuav tsum tau ua raws li txoj cai ntawm FSA’s ARC/PLC thiab pub cog rau hauv 
tej tiaj nyom los sis tej tshav tsiaj, suav txog tej chaw seem los sis hav zoov mos rau thaum tej lub caij tshwj xeeb.Cov 
av uas tau tso npe lawm yuav tsum raug tswj xyuas mus raws li txoj cai kev pov thaiv cov nyom hauv tej tiaj nyom. 

Kev Pab Pov Thaiv Kev Tsim 
Ua Mis Nyuj (Dairy Margin 
Coverage Program, DMC) 

Hloov Kev Pov Thaiv rau Cov Mis Nyuj.Muab kev pov thaiv rau cov neeg tu nyuj mis thaum tus nqi ntawm cov mis 
nyuj thiab cov khoom noj pub nyuj sib txawv deb (tus nqi poob peev) poob qis dua cov nyiaj raug xaiv los ntawm tus 
neeg tsim ua mis nyuj lawm. 

Is Saws Las Pov Thaiv Kev Ua Qoob 
Loo Ntawm Tsoom Fwv 

Muab is saws las pov thaiv txog ntau puas hom khoom qoob loo.Muaj xws li pov thaiv cov khoom raug puas, poob cov 
nyiaj paj, thiab tus nqi poob qis.Is saws las pov thaiv txog cov qoob loo tseem nyoos, tej tsiaj txhu, cov qoob loo tshwj 
xeeb, cov qoob loo tsis siv tshuaj khes miis, mis nyuj, tiaj nyom, thiab ntau yam. 

Kev Pab Rau Cov Qoob Loo Tsis 
Muaj Is Saws Las Pov Thaiv Los 
Ntawm Ntuj Tsim Teb Raug 
(Noninsured Crop Disaster 
Assistance Program, NAP) 

Muab nyiaj pab rau cov neeg ua qoob loo uas yuav muaj feem ntsib tej yam tsis zoo rau kis lawv tej qoob loo tsis raug pov 
thaiv los ntawm is saws las thaum tau qoob tsawg, tej khoom siv puas, los sis tsis tau cog qoob loo vim muaj kev puas 
tsuaj. 

POV THAIV — Kev nqis tes pov thaiv rau thaum koj ua haujlwm.

Kev Pab Tshawb Kev Pov Thaiv Kev Ua 
Qoob Loo (Agricultural Conservation 
Easement Program, ACEP)

Pab cov tswv av, cov neeg tswj xyuas av, thiab lwm cov chaw los pov thaiv, saib xyuas, thiab ua kom muaj av noo 
ntxiv, nyom, thiab kev cog qoob loo thiab tu tsiaj rau ntawm cov chaw pov thaiv.

Kev Pab Txhawb Tswj Xyuas Kev Ua Qoob 
Loo (Agricultural Management Assistance 
Program, AMA)

Pab cov neeg cog qoob loo tswj xyuas feem yuav tshwm sim tsis zoo kom cog ntau yam sib txawv, feem kiab khw, 
los sis kev nqis tes pov thaiv hav zoov hav tsuag.NRCS tswj xyuas cov cai pov thaiv ho USDA Feem Saib Xyuas Kiab 
Khw Khoom Qoob Loo thiab RMA yog feem siv cov cai tswj xyuas kev cog ntau yam qoob loo sib txawv thiab kiab 
khw.

Cov Nyiaj Pab Dawb Rau Kev Pov Thaiv 
(Conservation Innovation Grants, CIG)

Cov nyiaj pab dawb no yuav pab txhawb rau feem pab lub tswv yim tshiab thiab tsim kho tej twj siv, cov khoom 
siv tev naus laus zis, thiab cov niam tswv yim rau kev pov thaiv tiav txuas mus ntxiv tom ntej rau ntawm kev siv 
cov av ua qoob loo los yog tu tsiaj.Cov neeg raug pab nyiaj raws li cov tshooj cai kev pab nyiaj los ntawm Tsoom 
Fwv.Los ntawm CIG Qhov Kev Sim tshiab Ua Qoob Loo, cov neeg sib koom tes ua ke tau them nyiaj rau cov neeg 
ua qoob loo uas yuav muaj feem tshwm sim tsis zoo los ntawm kev siv cov tswv yim tshiab.

Kev Pov Thaiv (Conservation Reserve 
Program, CRP)

Pov thaiv av, dej huv, thiab tej chaw nyob ntawm tej tsiaj txhu los ntawm kev kho tej chaw uas yuav pob tau zoo 
los sis ib puag ncig av ntawm kev ua qoob loo kom ob tog muaj kev cog lus pom zoo kev xauj av ua qoob loo mus 
ntev.

CRP - Kev Pab Txhawb Kev Hloov Pauv

Txhawb kom cov tswv av muag los sis xauj lawv cov av mus ntev rau cov neeg txom nyem, thiab cov qub tub rog 
uas tig los ua qoob loo thiab tu tsiaj tuaj yeem cog qoob loo los yog tu tsiaj tau los sis hloov pauv los cog qoob loo 
los yog tu tsiaj txhu tsis siv tshuaj khes-mis thiab muab lub sijhawm ntxiv 2 lub xyoos rau lawv them cov nqi rau 
thaum tag lub sijhawm xauj av ntawm CRP.

Qhov Kev Pab Pov Thaiv Kom Tswj Xyuas 
Tau (CSP)

Pab cov neeg ua qoob loo tuav tswj thiab tsim kho lawv feem kev pov thaiv thiab coj cov haujlwm pov thaiv zoo los 
daws tej yam muaj kev txhawj xeeb heev rau hav zoov hav tsuag kom tau zoo.Cov neeg tau cov nyiaj them ntawm 
CSP rau kev pov thaiv—yim muaj kev pov thaiv ntau, yim tau nyiaj ntau.

Qhov Kev Pab Txhawb Ib Puag Ncig Kom 
Zoo (EQIP)

Muab kev pab nyiaj txiag thiab lub tswv yim rau cov neeg ua qoob loo los daws tej yam kev txhawj xeeb txog hav 
zoov hav tsuag thiab ua kom tau txais txiaj ntsig zoo, xws li tsim kho kom muaj dej huv thiab huab cua huv, pov 
thaiv cov dej hauv qhov av thiab saum npoo av, txo kom av txhob pob thiab txhob muaj txo av kuav ntws, thiab 
tsim kho los sis tsim ua kom muaj tej chaw nyob rau tej tsiaj hav zoov hav tsuag.

Kev Pab Pov Thaiv Hav Zoov Kom Tau Zoo 
(Healthy Forest Reserve Program, HFRP)

Muab kev pab raws txoj cai thiab muab nyiaj txiag pab rau cov tswv av saib xyuas, pab txhawb kom tau zoo, thiab 
pov thaiv tej hav zoov hav tsuag rau ntawm tej av uas muaj tswv.Los ntawm HFRP, cov tswv av yuav tau hais kom 
sawd daws pab txhawb thiab saib xyuas tej tsiaj txhu thiab nroj tsuag uas yuav raug puas tsuaj los yog raug tu noob 
kom raug pov thaiv zoo thiab muaj ntau yam zuj zus ntxiv thiab pab txo cov cua phem carbon kom muaj tsawg.

Qhov Kev Sib Koom Tes Pov Thaiv Hauv Ib 
Cheeb Tsam (RCPP)

Txhawb kom muaj kev lis haujlwm zoo los ntawm NRCS thiab nws cov neeg sib koom tes ua ke txhawm rau 
muab kev pab pov thaiv rau cov neeg ua qoob loo los yog tu tsiaj txhu thiab cov tswv av.Raws li daim ntawv 
pom zoo cog lus sib koom tes ua ke, NRCS thiab nws cov neeg sib koom tes ua ke yeej tau hais tseg txog yam 
lawv yuav tau pov thaiv tej hav zoov hav tsuag kom tau zoo.  

pab rau cov neeg ua qoob loo los yog tu tsiaj txhu thiab cov tswv av los daws tej yam muaj kev txhawj xeeb heev rau 

hav zoov hav tsuag.

Kev Pab Txhawb Kom Sawd Daws Nkag Tau 
Tuaj Pab Dawb thiab Kev Tsim Tej Chaw 
Nyob Rau Tej Tsiaj (Voluntary Public Access 
and Habitat Incentive Program, VPA-HIP)

Muab nyiaj pab los sis muab kev pab ntxiv los sis tsim kho tej chaw nyob qub ntawm tej tsiaj txhu rau Tsoom Fwv 
Xeev thiab tsoom fwv nom tswv Haiv Neeg Tsawg hauv ib cheeb tsam.

KEV TSIM UA KOM ROV QAB ZOO LOS — Muab kev pab tsim ua kom tej chaw uas raug puas tsuaj rov qab zoo los.

Kev Pab Kis Muaj Xwm Txheej Ceev rau 
Kev Yug Tsiaj Txhu, Ntab, thiab 
Cov Yug Ntses (Emergency Assistance for 
Livestock, Honeybees, and 
Farm-raised Fish program, ELAP)

Muab kev pab rau cov tswv yug tsiaj txhu, thiab cov tswv yug ntab thiab cov neeg yug ntses uas muaj cai raug 
txais kev pab rau kis raug puas tsuaj vim muaj kab mob (suav txog kab mob tuv nyuj), huab cua tsis phem, los sis 
lwm yam teeb meem xws li los xab naus loj thiab hluav taws kub hnyiab uas tsis raug pov thaiv los ntawm LFP 
thiab LIP.

Kev Pab Pov Thaiv Kis Xwm Txheej Ceev 
(Emergency Conservation Program, ECP)

Muab nyiaj pab thiab pab tswv yim rau cov neeg ua qoob loo thiab tu tsiaj kom lawv tuaj yeem kho tej chaw uas 
raug puas tsuaj los ntawm ntuj tsim teb raug kom rov qab zoo los thiab pab pov thaiv dej rau thaum muaj ntuj 
qhuav heev.

Kev Pab Tswj Xyuas Hav Zoov Hav Tsuag Kis 
Xwm Txheej Ceev (Emergency Forest 
Restoration Program, EFRP)

Muab nyiaj pab txhawb rau cov tswv hav hoov hav tsuag uas raug puas tsuaj los ntawm ntuj tsim teb raug. 

Cov Nyiaj Qiv Txais Rau Kis Xwm Txheej Ceev Muab nyiaj qiv txais pab rau cov neeg ua qoob loo kom lawv tuaj yeem ua tau thiab kho tau tej chaw uas raug puas 
tsuaj vim los ntawm ntuj qhuav, dej nyab, lwm yam ntuj tsim teb raug, los sis muaj kab mob.

Kev Pab Zaub Noj Rau Tsiaj Txhu Kis Raug 
Puas Tsuaj Los Ntawm Ntuj Tsim Teb 
Raug (Livestock Forage Disaster Program, 
LFP)

Muab nyiaj pab them rau cov tswv tu tsiaj txhu uas lawv lub vaj zaub raug puas tsuaj vim muaj ntuj qhuav los sis 
raug hluav taws kub los sis tsim kho lub vaj zaub kom muaj tej nyom ciaj tuaj los sis cog cov zaub nyuj ntxiv rau.

Kev Pab Rau Tej Tsiaj Txhu Raug 
Puas Tsuaj (Livestock Indemnity 
Program, LIP)

Muab nyiaj pab rau cov tswv tsiaj uas muaj tsiaj tuag los sis raug mob tshaj feem pua tuag vim muaj huab cua 
phem los sis raug tsiaj noj raws li kev tso cai pub tsiaj nkag mus rau hauv hav zoov los ntawm Tsoom Fwv Nom 
Tswv los sis raug pov thaiv los ntawm txoj cai lij choj ntawm Tsoom Fwv.Kuj muaj nyiaj pab rau cov tswv tsiaj uas 
tau muag poob nqi vim raug mob los ntawm huab cua tsis zoo.

Kev Pab Xoob Ntoo (Tree Assistance 
Program, TAP)

Muab nyiaj pab rau cov kws cog txiv hmab txiv ntoo thiab ua yub ntoo kom lawv tuaj yeem rov qab cog tau dua los 
sis kho tej ntoo, nroj tsuag, thiab cov txiv hmab uas raug puas tsuaj ntawd kom rov qab ciaj taus tuaj vim raug puas 
tsuaj los ntawm ntuj tsim teb raug.


	Lub Tsev Haujlwm Saib Xyuas Kev Ua Qoob Loo (Farm Service Agency, FSA)



